
1.- KONTRATUAREN XEDEA 
 
Kontratuaren xedea iragarki-panelak alokatzea, garraiatzea, muntatzea eta desmuntatzea da, 
2023ko irailean egingo den Donostia Zinemaldiko 71. edizioan zehar eta balizko luzapenetan. 
Iragarki-panelak Argentinar Errepublika kalean kokatuko dira.  
 
 
2 DESKRIBAPENA 
 
Kontratuaren xedea honako hauek garraiatzea, alokatzea, muntatzea eta desmuntatzea da: 
 

- 4x6ko iragarki-paneletako moduluak, honako osagarri hauekin: IPE-160ko habea, euskarri 
plaka, jabaloiarekin elkartzeko plaka, xaflazko panelen geruza eta markoa edo moldura, 
guztia galbanizatua. Gainera, hori behar bezala muntatzeko materiala ere beharko da 
(angeluetako uhalak, uhalen euskarriak, zinkezko besarkagailuak, pletinak, junturetako 
torlojuak, etab.) 
 

- IPE-120 habea duen jabaloia edo txarrantxa, euskarri-plakarekin eta IPE 160 habearekin 
elkartzeko plakarekin, guztia galbanizatua. Gainera, hori behar bezala muntatzeko 
beharrezko materiala ere beharko da (pletinak, besarkagailuak, junturetarako torlojuak, 
etab.) 
 

- 8x3ko iragarki-paneletako moduluak, honako osagarri hauekin: IPN-240ko habea, euskarri-
plaka, xaflazko panelen geruza eta markoa edo moldura, guztia galbanizatua. Gainera, hori 
behar bezala muntatzeko beharrezko materiala ere beharko da (angeluetako uhalak, uhalen 
euskarriak, zinkezko besarkagailuak, pletinak, junturetarako torlojuak, etab.) 

 
 
3.- MATERIALAK 
 
Kontratua sinatzeko eskatzen den gutxieneko materiala honakoa da: 
 

- IPE-160ko 46 habe galbanizatu, atxikitzen diren planoetan zehaztutako ezaugarriekin (11 
eta 15 plano zenbakiak). 
 

- IPE-120ko 46 habe galbanizatu, atxikitzen diren planoetan zehaztutako ezaugarriekin (11, 
13 eta 15 plano zenbakiak). 
 

- IPN-240ko 12 habe galbanizatu, atxikitzen diren planoetan zehaztutako ezaugarriekin (16 
plano zenbakia). 
 

- 3000x800x0,8mm-ko gainazala duten xafla galbanizatuko panelak, 4x6ko 23 
modulurentzako eta 8x3ko 3 modulurentzako zeta elektrosoldatuekin. 
 

- Xafla galbanizatuko markoa edo moldura, 166mm-ko garapenekoa eta 100m-ko 
tolesturarekin, aurrez ikusita, 4x6ko 23 modulurentzat eta 8x3ko 3 modulurentzat. 
 

- Hori behar bezala muntatzeko beharrezko materiala ere beharko da (angeluetako uhalak, 
uhalen euskarriak, zinkezko besarkagailuak, pletinak, junturetarako torlojuak, etab.) 
 

- Lizitatzaileek, gutxienez, 4x6ko 23 modulu eta 8x3ko 3 modulu muntatzeko material guztia 
izan beharko dute, bai eta iragarki-panelean modulazio hauek egiteko beharrezko materiala 
ere. Modu orientagarrian, muntaketa IPE 160ko habearekin denean, gehieneko altuera 6 
metrokoa dela kontuan izanik: 
 

o 4x3ko moduluak (2 modulu) 
o 4x6ko moduluak 

o 8x6ko moduluak 
o 12x6ko moduluak 
o 16x6ko moduluak 

 
Modulazioa IPN 240 habearekin: 
 

o 8x3ko moduluak 
 
 
4.- OHARRAK 
 

- Panelak muntatzeko badago obra zibil bat, habe nagusiak eusteko 58 zapatarekin (buloiekin 
eta babesteko estalkiarekin), eta jabaloi edo txarrantxentzako beste 46 zapatarekin 
(buloiekin eta babesteko estalkiarekin).  
 

- Nahitaezkoa izango da iragarki-panelak behar bezala muntatu izanaren ziurtagiria, teknikari 
eskudunak emandako ziurtagiri baten bidez bermatua. Ziurtagiri hori esleipendunaren 
kontura izango da, eta muntaia amaitzean aurkeztu beharko da. 
 

- Zinemaldia egin baino 2 hilabete lehenago, esleipendunak muntaketa-proba bat egingo du 
Argentinako Errepublika kalean, 2 IPE 160 haberekin, dagozkien IPE 120 habeekin eta IPN 
240 habe batekin, eta muntaketa-proba horrek ez dio inolako kosturik ekarriko Zinemaldiari. 
 

- Muntatzeko epeak Zinemaldiarekin adostuko dira. Kronograma egiteko arau orokor gisa, 
muntatzeko gehienezko epea 8 egun naturalekoa izango da, eta muntaketa Zinemaldia egin 
baino 7 egun lehenago amaituko da (Zinemaldiaren aurtengo 71. edizioa .irailaren 22tik 
30era egingo da). Desmuntatzeko epea 5 egun naturalekoa izango da, eta desmuntatzea 
Zinemaldia amaitu eta lehen astelehenean hasiko da. Esleipendunak kontuan hartu beharko 
du beste hornitzaile batzuen koordinazioa. 
 

- Plegu honen amaieran, obra zibilari eta habeen ezaugarriei dagozkien planoak erantsi dira. 

